Вячеслав Гайзер: “Коми Республикаса Веськӧдлан котыр кутас веськӧдны бизнессӧ сы вылӧ, медым гырысь промышленнӧй объектъясӧ кыскыны меставывса кадръясӧс”
Коми Республикаса Юралысь Вячеслав Гайзер тшӧктіс аслас вежысьяс Владимир Тукмаковлы да Александр Буровлы вынсьӧдны артмӧдчӧмъясӧн дінмуса медыджыд компанияяскӧд выль нога йитӧдъяссӧ. Тайӧ сетас позянлун дасьтыны да могмӧдны уджӧн торъя производствоясын да балаяс збыльмӧдӧмын выль специалистъясӧс, медводз республикаса олысьяс лыдысь.
[bookmark: __DdeLink__1_687486027]“Талун Коми Республикаса Веськӧдлан котыр да компанияяс костын ӧткымын артмӧдчӧмын эм “выль уджалан местаяс лӧсьӧдӧм” пункт. Миянлы колӧ стӧчмӧдны тайӧ туйвизьын уджаланногсӧ. Быд компаниялӧн эм дыр кад кежлӧ лӧсьӧдӧм сӧвмӧдан планъяс, на дорӧ колӧ йитны меставывса кадръяс дасьтан да накӧд уджалан планъяс. Миянлы колӧ туйдӧдны уджӧн могмӧдысьясӧс сы вылӧ, медым найӧ сетісны йӧзлы удж да дасьтісны уджалысьясӧс, рабочӧй уджсикасъяссянь веськӧдлысьясӧдз, места вылын – Коми Республикаын. Миян боксянь Коми Республикаса экономика сӧвмӧдан министерстволы уджӧн могмӧдан службакӧд, вузъяскӧд да Россияса наукаяс академиялӧн Коми наука шӧринкӧд ӧтвылысь колӧ кыдзи позьӧ ӧдйӧджык сетны удж ресурсъяслӧн состояние да найӧс уджӧдӧм йылысь колана юӧръяс. Бокысь воӧм йӧзӧс думышттӧг удж вылӧ босьтӧм пыдди, и таӧн дзуглун да мукӧд мытшӧд артмӧдӧм пыдди, миянлы колӧ быд ног кыскыны прӧст уджалан местаясӧ миян олысьясӧс”, - юӧртіс Коми Республикаса Юралысь Вячеслав Гайзер.

***Ӧнія кадӧ Коми Республикаса Веськӧдлан котыр да торъя компанияяс костын кырымалӧма уджын ёртасьӧм йылысь 20 гӧгӧр артмӧдчӧм, татшӧмъяскӧд кыдзи “Лукойл”, “Газпром”, “Роснефть”, “Северсталь-ресурс”, “Новолипецкӧй металлургическӧй комбинат”, “Енисей”, “Монди СЛПК”. 

